
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Кредитнöй организацияясысь кредитъяс кузя, мый 

босьтöма инвестиция юкöнын уджалысь субъектъясöн 

выль производство котыртöм да ас производство лöсьöдöм могысь, 

2004 воын прöчентъяс мынтöм вылö рöскод юкöн 

Коми Республикаса республиканскöй бюджетысь 

субсидируйтан пöрадок йылысь

Медым нуöдны мераяс Коми Республикаса овмöс нуöдысь субъектъясöс инвестиционнöй  зiльлун вылö ышöдöм могысь, лöсьöдны кредит организацияясöн экономикаса збыль сектор кредитуйтöм содтöм вылö условиеяс, збыльмöдны «2004 во вылö Коми Республикаса республиканскöй бюджет йылысь» Коми Республикаса Оланпас, Коми Республикаса Правительсво шуис:

1. Вынсьöдны кредитнöй организацияясысь кредитъяс кузя, мый босьтöма инвестиция юкöнын уджалысь субъектъясöн выль производство котыртöм да ас производство лöсьöдöм могысь, 2004 воын прöчентъяс мынтöм вылö рöскод юкöн Коми Республикаса республиканскöй бюджетысь субсидируйтан пöрадок содтöдын индöм серти.

2. Индыны, мый 2004 воын кредитъяс кузя прöчентъяс мынтöм вылö рöскод юкöныс бергöдсьö инвестиция юкöнын уджалысь субъектъяслы субсидияясöн , мый арталöма 2004 во вылö Коми Республикаса республиканскöй бюджетын  «Кредитъяс кузя, мый босьтöма инвестиция юкöнын уджалысь субъектъясöн выль производство котыртöм да ас производство лöсьöдöм могысь, 2004 воын прöчент мынтöм вылö рöскод юкöн вештöм кузя государствосянь отсöг (субсидия) вылö рöскод» статья серти.

Вештыны колö 1/3 збыль рöскод, но Россия Федерацияса Шöр банклöн рефинансируйтöм 1/3 öнiя ставкаысь арталöм ыдждаысь абу унджык.

3. Коми Республикаса экономика сöвмöдан министерстволы видзöдны, кыдзи збыльмö тайö шуöмыс.

Коми Республикаса Юралысь                                                    В. Торлопов

Сыктывкар

2004 вося март 15 лун

43 №

Вынсьöдöма 

Коми Республикаса Правительстволöн

2004 во март 15 лунся 43 №-а шуöмöн

(содтöд)

Кредитнöй организацияясысь кредитъяс кузя, мый 

босьтöма инвестиция юкöнын уджалысь субъектъясöн 

выль производство котыртöм да ас производство лöсьöдöм могысь, 

2004 воын прöчентъяс мынтöм вылö рöскод юкöн 

Коми Республикаса республиканскöй бюджетысь 

субсидируйтан 

пöрадок

1. Тайö Пöрадоксö лöсьöдöма «2004 во вылö Коми Республикаса республиканскöй бюджет йылысь» Коми Республикаса Оланпас серти да сiйö индö кредитнöй организацияясысь кредитъяс кузя, мый босьтöма инвестиция юкöнын уджалысь субъектъясöн выль производство котыртöм да ас производство лöсьöдöм могысь, 2004 воын прöчентъяс мынтöм вылö рöскод юкöн Коми Республикаса республиканскöй бюджетысь субсидируйтан условиеяс (водзö – субсидияяс).

2. Тайö Пöрадокыс инмö инвестиция юкöнын уджалысь субъектъяслы, кодъяс пöртöны олöмö Коми Республика мутасын выль производство котыртöм да ас производство  лöсьöдöм кузя инвестиционнöй балаяс кредитнöй организацияясöн сетöм сьöм  360 лунысь абу дыр кежлö вылö босьтöм тшöт весьтö.

3. Инвестиция юкöнын уджалысь субъектъяс кö босьтöны кредит йöз му валютаын, кредитöн могмöдöм вылö субсидируйтсьö 1/3 збыль рöскод юкöнлöн шайта эквивалент, но Россия Федерацияса Шöр банклöн рефинансируйтан 1/3 öнiя ставкаысь арталöм ыдждаысь абу унджык.

4. Субсидияяс сетсьöны инвестиция юкöнын уджалысь субъектъяслы, кодъяслысь инвестиционнöй балаяссö бöрйисны конкурсöн «Коми Республика мутасын инвестиционнöй удж йылысь» Коми Республикаса Оланпас олöмö пöртöм кузя мераяс йылысь» Коми Республикаса Правительстволöн 2003 во декабр 25 лунся 280 №-а шуöмöн индöм пöрадок серти.

5.  Субсидия босьтны кöсйысь инвестиция юкöнын уджалысь субъектъяс юридическöй кывкутысьяслы – инвестиция юкöнын уджалысь субъектъяслы «Коми Республика мутасын инвестиционнöй удж йылысь» Коми Республикаса Оланпас олöмö пöртöм кузя мераяс йылысь» Коми Республикаса Правительстволöн 2003 во декабр 25 лунся 280 №-а шуöмöн вынсьöдöм государственнöй отсöг сетан пöрадок йылысь положениеын II юкöдса 2.1 пунктын индöм документъяс дорö содтöмöн Коми Республикаса экономика сöвмöдан министерствоö ыстöны татшöм документъяс:

а) конкурсын участвуйтöм вылö официальнöй шыöдчöм (кöть кутшöм ногöн);

б) кредитнöй сёрнитчöм копия либö кредитнöй сёрнитчöм балалысь копия, мый эскöдöма кредитнöй организацияöн;

в) кредит вештан да сы кузя прöчентъяс мынтан кредитнöй организацияöн эскöдöм график;

г) тайö Пöрадок дорö содтöдын индöм форма серти субсидия ыджда.

6. Коми Республикаса экономика сöвмöдан министерстволöн эм право корны инвестиция юкöнын уджалысь субъектъяслысь содтöд юöр, мый инмö инвестиция балаяс конкурснöя бöрйöмлы.

7. Инвестиция юкöнын уджалысь субъектъяслы, кодъяслысь инвестиционнöй балаяссö бöрйисны конкурс пыр, субсидияяс сетöм йылысь решениесö примитö Коми Республикаса Правительство.

8. Субсидия сетöм йылысь решение Коми Республикаса Правительствоöн примитöм бöрын Коми Республикаса сьöм овмöс министерство инвестиция юкöнын уджалысь субъекткöд кырымалö субсидияяс сетöм йылысь сёрнитчöм.

9. Тайö Пöрадоклöн 8 пунктын индöм сёрнитчöм кырымалöм могысь инвестиция юкöнын уджалысь субъект ыстö Коми Республикаса сьöм овмöс министерствоö татшöм документъяс:

а) кредитнöй организацияöн эскöдöм кредитнöй сёрнитчöм копия, кöнi индöма кредитнöй ресурсъясöн стöч торъя могöн вöдитчöмсö.

б) кредит вештан да сы кузя прöчентъяс мынтан график, мый эскöдöма кредитнöй организацияöн;

в) кредитнöй организациялысь справка, мый эскöдö кредитöн торъя могöн вöдитчöм;

г) кредитнöй организациялысь справка, мый эскöдö кредит кузя шöр уджйöз да прöчентъяс ас кадö вештöм;

д) тайö Пöрадок дорö содтöдын индöм форма серти субсидия ыджда.

Тайö пунктлöн «г» да «д» подпунктъясын индöм документъяс ыстыссьöны öнiя тöлысьлöн 25 лунöдз быд тöлысь Коми Республикаса сьöм овмöс министерствоö.

10. Субсидияöн сьöм вуджöдсьö инвестиция юкöнын уджалысь субъектъяслöн рöштшöт тшöт вылö тайö Пöрадоклöн 9 пунктын индöм документъяс вайöм бöрын 3 лунöн.

Субсидия мынтöм дугöдсьö 2004 вося декабр 25 лунö.

11. Субсидия оз сетсьы инвестиция юкöнын уджалысь субъектъясöн кредит видзöмысь шöр уджйöз вештан да прöчентъяс мынтан кад торкалöм дырйи.

12. Кредит сьöм кö видзсьö оз торъя могöн, мый эскöдö кредит сетысь кредитнöй организация, сэки субсидия сетöм дугöдсьö, а сы могъяс вылö сетлöм сьöм индöм ногöн бергöдсьö Коми Республикаса республиканскöй бюджетö.

13. Субсидия сьöм торъя могöн видзöм бöрся да инвестиционнöй бала збыльмöдöм бöрся видзöдöны Коми Республикаса сьöм овмöс министерство да Коми Республикаса экономика сöвмöдан министерство.

Кредитнöй организацияясысь кредитъяс кузя, мый 

босьтöма инвестиция юкöнын уджалысь субъектъясöн 

выль производство котыртöм да ас производство лöсьöдöм 

могысь, 2004 воын прöчентъяс мынтöм вылö рöскод юкöн 

Коми Республикаса республиканскöй бюджетысь 

субсидируйтан пöрадок дорö

содтöд

Кредит кузя 2004 воын прöчентъяс мынтöм вылö рöскод юкöн Коми Республикаса республиканскöй бюджетысь 

бергöдöм вылö субсидия кузя 

 рöштшöт

_______________________________________________​​​___босьтысьлы

(инвестиция юкöнын уджалысь субъектлöн ним)

_________________________ИНН________________р/тшöт________________________

Банк ним_________________БИК______________________________________________

кор. тшöт___________________________________________________________________

инвестиция юкöнын уджалысь субъектлöн удж ОКОНХ серти ______________________

______________________________Кредитлöн мог_________________________________

_____________​​​__________________во, тöлысь, лун_________№-а кредитнöй сёрнитчöм

____________________________________________________________________________

(банк ним)

банк операцияяс нуöдöм вылö банклöн лицензия________№_____________сетöм кадпас

__________________​​​​​​​​​​​​______кадколастысь________________сянь_________________öдз

Инвестиция юкöнын уджалысь субъект 
Кредит сетан кадпас
Сёрнит-

чöм серти кредит вештан кадколаст
Кредит мында, шайтын
Наысь бергöдö-

ма
Кредитöн вö-

дитчан кадколаст (лун)
Кредитöн вöдитчöмысь инвестиция юкöнын уджалысь субъектöн кредитысь вештан прöчент ыджда
Россияса( шöр банклöн рефинансируйтан 1/3 öнiя  ставка
Медыджыд субси-

дия, мый öткодь Россияса( Шöр банклöн рефинансируйтан 1/3 öнiя  ставка кöд, (шайтын)
Бергöдöма  (субсидируйтöма) Коми Республикаса республиканск-

öй бюджетысь (содöмöн), шайтын





кадпас
мы-

нда

банк-

лöн прö-

чент ставка
мында, шайтын




() Россияса Шöр банклöн рефинансируйтан ставка ыджда индыссьö татшöм кадпас вылö:

1) кор ыстöма документъяс конкурсöн бöрйöм вылö Коми Республикаса экономика сöвмöдан министерстволы;

2) кор мöдöдöма субсидия рöштшöт Коми Республикаса сьöм овмöс министерстволы тайö Пöрадоклöн 9 пункт серти.


